
ОБЛЫСТЫҚ  ҚОҒАМДЫҚ-САЯСИ  ГАЗЕТ

БАҚ

ХАЛЫҚТЫҢ ҮНІ, 
ҚОҒАМНЫҢ АЙНАСЫ

Бұқаралық ақпарат 
құралдары қызметкерлері 
күніне арналған салтанатты 
іс-шарада облыс әкімі 
Асхат Шахаров өңірдегі 
журналистер мен сала 
мамандарын құттықтап, 
марапат табыстады.

Салтанатты шараға өңірлік 
және республикалық БАҚ өкіл-
дері, журналистика саласының 
ардагерлері, телерадио компа-
нияларының, баспа басылымда-
ры және ақпараттық порталдар-
дың қызметкерлері қатысты.

Облыс әкімі құттықтау сөзін-
де бұқаралық ақпарат құралда-
ры өкілдерінің қоғам өміріндегі 
айрықша рөліне тоқталып, жур-
налистиканың жай ғана маман-
дық емес, мемлекет пен қоғам 
алдындағы зор жауапкершілік 
екенін алға тартты.

— Мемлекет басшысы Қа-
сым-Жомарт Тоқаев журналис- 
тердің мемлекет пен қоғам 
арасындағы ашық диалогты да-
мытудағы айрықша рөлін бір-
неше рет атап өтті. Ақтөбе 
облысының бұқаралық ақпарат 
құралдарының өкілдері осы жа-
уапты міндетті абыроймен 
атқарып, өңір тұрғындарын 
маңызды оқиғалар мен мемле-
кеттік бағдарламалардың жүзе-
ге асырылуы туралы уақтылы 
әрі объективті ақпаратпен 
қамтамасыз етіп келеді. Медиа  
саласының қарқынды дамуы 
жағдайында кәсібилік, жауап-
кершілік және шынайы журна-
листика қағидаттарына адал-
дықтың маңызы арта түсуде. 
Сонымен қатар Президенттің 
тапсырмасына сәйкес биыл 
алғаш рет өңірлерде еңбек 
ететін журналистерге мемле-

кет есебінен тұрғын үй беріле 
бастады. Баршаңызға қажыр-
лы еңбектеріңіз үшін алғыс біл-
діремін. Дендеріңізге саулық, 
отбасыларыңызға амандық, 
шығармашылық табыс пен кәсі-
би жетістік тілеймін, — деді 
Асхат Шахаров.

Облыс әкімі қазіргі медиа са-
ласын дамыту мәселесіне де 
тоқталды. Оның айтуынша, ақпа-
рат ағынының күрт артуы мен 
жалған ақпараттың таралуы 
жағдайында фактілерді мұқият 
тексеруге, объективтілікке және 
жоғары кәсіби этикаға негіздел-
ген журналистиканың маңызы 
бұрынғыдан да арта түсуде.

Іс-шара аясында мемлекеттік 
наградаларды салтанатты түрде 
табыстау рәсімі өтті.

Қазақстан Республикасы Пре-
зидентінің Жарлығына сәйкес, 
отандық журналистика мен теле-
визияны дамытуға қосқан елеулі 
үлесі үшін «Aqtóbe» телеарнасы-
ның режиссері Гүлсім Омарқызы 
«Құрмет» орденімен, облыстық 
«Актюбинский вестник» газетінің 
бас редакторы Гүлсім Назарбае-
ва «Ерен еңбегі үшін» медалімен 
марапатталды.

Сондай-ақ шарада Мәдени-
ет және ақпарат министрлігінің 
ведомстволық наградалары да 
табысталды. «Еңбек ардагері» 
медалімен «Aqtóbe» телеарна-
сының ардагері Дина Жалғансо-
ва мен облыстық «Актюбинский 
вестник» газетінің ардагері Ми-
рал Джармұхамбетов марапат-
талды.

«Ақпарат саласының үздігі» 
төсбелгісі «Aqtóbe» телеарна-
сы шығармашылық қызметінің 
телебағдарламалар редакто-
ры Динара Әбдуалиеваға, «Ха-
бар» агенттігі» АҚ «24KZ» те-
леарнасының облыстағы мен-
шікті тілшісі Мансұр Есқожинға 
және  «Не жаңалық?» балалар 
мен жасөспірімдерге арналған 
YouTube арнасының бас редак-
торы Әлия Нұрмағамбетоваға 
табысталды.

Қазақстан Журналистер 
одағының «Құрметті журналисі» 
атағы облыстық «Ақтөбе» газеті 
бас редакторының бірінші орын-
басары Жаңагүл Ниязмағанбе-
товаға берілді. Сонымен қатар 
өңірдің бірқатар БАҚ өкілдері ми-
нистрліктің Алғыс хатымен және 
облыс әкімінің сыйлығымен ма-
рапатталды.

Мерекелік шараның ең ма- 
ңызды сәттерінің бірі бұқаралық 
ақпарат құралдары қызметкер-
леріне қызметтік тұрғын үйдің 
кілттерін табыстау рәсімі болды. 
Мемлекет басшысының тапсыр- 
масына сәйкес биыл еліміз-
де алғаш рет өңірлерде еңбек 
ететін журналистерге мемлекет 
есебінен пәтер беріліп отыр. Об-
лыстық «Ақтөбе» газетінің ди-
зайнер-беттеушісі Шолпан Мұ-
хамбеталина мен «Aqtóbe» те-
леарнасының эфир режиссері 
Жанат Есқалиева пәтер кілтіне 
ие болды. 

Сондай-ақ Асхат Шахаров 
ақын, халықаралық «Алаш» 
әдеби сыйлығының лауреаты, 
«Құрмет» орденінің иегері Ертай 
Ашықбаевты Президенттің Жар-
лығымен берілген «Қазақстан-
ның еңбек сіңірген қайраткері» 
құрметті атағына ие болуымен 
құттықтады.

Салтанатты іс-шара соңын-
да БАҚ өкілдері естелік сурет-
ке түсіп, бір-біріне жылы лебізін 
жеткізді. 

Айта кету керек, қазіргі таңда 
Ақтөбе облысында 53 бұқаралық 
ақпарат құралы жұмыс істейді. 
Оның ішінде 44 баспа басылы-
мы, 2 телеарна, 3 интернет-ре-
сурс, 3 радиостанция және бір 
кабельдік оператор бар.

Өз тілшіміз.

Құрылыс

ЖАҢА ТЕАТРДЫҢ ЖАЙЫ
Мәдени нысан Мемлекет басшысының тапсырмасы 
бойынша бой көтеріп жатыр және өңірдегі ең ірі 
театр өнері орталығының біріне айналады.

Қабылдау

Облыс әкімі Асхат Шаха-
ров құрылыс жұмысының бары-
сымен танысты.

— Бұл — жай ғана жаңа те-
атр ғимараты емес. Біз облыс 
тұрғындары үшін заманауи мә-
дени кеңістік қалыптастырып 
жатырмыз. Мемлекет басшы-
сы мәдениетті дамытуға, ру-
хани құндылықтарды сақтауға 
және шығармашыл зиялы қа-
уымға қолдау көрсетуге ерек-
ше көңіл бөледі. Жаңа театр 
өнерсүйер қауымның бас қоса-
тын орнына, артистеріміздің 

шығармашылық әлеуетін жүзе-
ге асыратын және ауқымды мә-
дени іс-шаралар өтетін маңыз-
ды алаңға айналады, — деді өңір 
басшысы.

Драма театры ғимаратының 
жалпы ауданы — 21 мың шар-
шы метр. Кешен жертөле қаба-
тын қоса есептегенде үш қабат-
ты болады. Онда үлкен және 
кіші көрермен залы, заманауи 
репетиция бөлмелері, сахналық 
кеңістік және қызметтік кабинет-
тер қарастырылған.

Құрылыс учаскесінің бастығы 
Жарас Түрікпенбаевтың айтуын-
ша, бүгінде нысанда 100-ге жуық 
адам еңбек етіп жатыр.

— Құрылыс жұмысы жоспарға 
сәйкес жүргізілуде. Алаңда қа-
жетті барлық техника бар, 
құрылыс материалдары толық 
жеткізілген. Нысан құрылысын-
да, негізінен, отандық құрылыс 

материалдары пайдаланылуда. 
Бұл жұмыстың сапасын қамта-
масыз етіп қана қоймай, қа-
зақстандық өндірушілерді қол-
дауға мүмкіндік береді, — деді 
ол.

Театр құрылысы — жаңа 
қоғамдық кеңістікті дамытуға 
бағытталған ауқымды жобаның 
бір бөлігі. Театр маңында дема-
лыс орталықтары, саябақ ай-
мағы және спорт нысандары са-
лынып, қала тұрғындары үшін 
заманауи мәдени-демалыс клас- 
тері қалыптастырылады.

Тахауи Ахтанов атындағы об-
лыстық драма театрының та-
рихы 80 жылдан аса уақытты 
қамтиды. Осы жылдар ішінде 
театр өңірдегі маңызды мәде-
ни ошақтардың біріне айналды. 
Жаңа ғимарат шығармашылық 
ұжымдардың жұмысына қолай-
лы жағдай жасап, репертуарлық 
мүмкіндіктерді кеңейтуге және 
театр қызметінің сапасын артты-
руға жол ашады.

Жарас Түрікпенбаевтың ай-
туынша, жобаны 2027 жыл-
дың үшінші тоқсанында аяқтау 
жоспарланып отыр. Нысан пай-
далануға берілгеннен кейін онда 
қала тұрғындары мен  қонақта-
ры заман талабына сай жаб-
дықталған, республикалық және 
халықаралық деңгейдегі ауқым-
ды мәдени іс-шаралар өткізіледі.

Д.АЙДАР.

ТҰРҒЫНДАР 
ӨТІНІШІН ТЫҢДАДЫ

Өңір басшысы Асхат Шахаров азаматтарды жеке 
мәселелері бойынша онлайн форматта қабылдады. 
Қабылдау барысында өңір тұрғындары тұрғын үймен 
қамтамасыз ету, жер қатынастары, ауылдық елді 
мекендердің инфрақұрылымын дамыту және коммуналдық 
мәселелер тұрғысындағы өтініштерін жеткізді.

Қабылдауға Ақтөбе қаласы 
мен аудан тұрғындары қатысып, 
өздерін толғандырған мәселе-
лерді тікелей облыс әкіміне ба-
яндады. Атап айтқанда, Байға-
нин ауданының Көкбұлақ ауылы-
на газ тарту, ауыл шаруашылығы 
мақсатындағы жерлерді пайда-
лану, тұрғын үй кезегіне тұру, сон-
дай-ақ Ойыл ауданының Аман-
гелді ауылындағы көше жолда-
рын асфальттау және спорт ке-
шенін салу мәселесі көтерілді.

Сонымен қатар қабылдауда 
тұрғын үй және жер мәселесі, 
сондай-ақ Ақтөбе қаласындағы 
апатты тұрғын үйдің жай-күйіне 
қатысты сұрақтар қаралды.

Облыс әкімі әрбір өтінішті 
мұқият тыңдап, жауапты басқар-
малар мен аудан әкімдеріне 
мәселелерді заң аясында зерде-
леп, нақты шешу жолын қарас- 
тыру жөнінде тапсырма берді. 
Кейбір мәселе бойынша азамат-

тарға қолданыстағы заңнама та-
лабына сәйкес түсіндіру жұмысы 
жүргізілді.

Асхат Шахаров тұрғындар-
мен ашық диалог орнату және 
олардың мәселесін уақтылы ше-
шу Президенттің «Халық үніне 
құлақ асатын мемлекет» тұжы-
рымдамасын іске асыру аясын-
дағы өңір басшылығы жұмысы-
ның басты бағытының бірі екенін 
атап өтті. Азаматтардың өтініші 
тұрақты бақылауда болып, олар-
дың орындалу барысы бойынша 
тиісті жұмыс жүргізіледі.

Облыс әкімінің тұрғындарды 
онлайн және офлайн форматта 
қабылдауы өңір тұрғындарының 
мәселесін жедел шешуге және 
халық пен билік арасындағы кері 
байланысты нығайтуға бағыт-
талған жұмыс аясында тұрақты 
түрде өткізіліп келеді.

А.САЙЛАУҚЫЗЫ.

Көгілдір отын

АҚТАСТЫ АУЫЛЫНА 
ГАЗ БЕРІЛДІ

Әйтеке би ауданының Ақтасты ауылына табиғи газ 
берілді. Аудан орталығынан 100 шақырым қашықтықта 
орналасқан ауылда 50 отбасы тұрады. Бұған дейін ауыл 
халқы қыста көмір, қи жағып келді. Жыл сайын көмірдің 
қымбаттауы да ауыл халқының қалтасына салмақ салып 
келген еді. Енді тұрғындар бұл қиындықтан құтылды. 

Табиғи газ желісінің іске қо-
сылуына арналған салтанатты 
рәсімге аудан әкімі Д.Тоғызбаев 
қатысып, ауыл тұрғындарын ай-
тулы оқиғамен құттықтады.

— Ауылдарды дамыту — 
мемлекеттік саясаттың ба-
сым бағыттарының бірі. Ақтас- 
ты ауылының табиғи газға қо-
сылуы — тұрғындардың әл- 
ауқатын арттыруға бағыт-
талған жүйелі жұмыстардың 
нақты нәтижесі. Осындай жо-
балар кезең-кезеңімен жүзеге 
асырыла береді, — деді аудан 
әкімі.

Салтанатты шара барысында 
ауыл ақсақалдары ақ батасын 
беріп, аналар шашу шашты. 

Айта кетейік, өткен апта об-
лыс әкімі Асхат Шахаров Ақтас- 
ты ауылына барып, мемлекеттік 
бағдарламалар аясында жүзеге 
асырылған бірқатар жұмыспен 
танысқан болатын. Ауылда  
жаңа өрт сөндіру бекеті пайда-
лануға берілді. Сонымен қатар 
білім беру, ауыл шаруашылығы 
және әлеуметтік салаларды да-
мыту бойынша да жүйелі жұмыс 
жалғасуда.

Ақтасты ауылының табиғи 
газға қосылуы  тұрғындардың 
тұрмысын жақсартып қана қой-
май, ауылдың әлеуметтік-эконо-
микалық дамуына жаңа серпін 
бермек. 

К.СЕКСЕНБАЙҚЫЗЫ. 

Жасыл желекті қарап, қорғай-
тын 8 мекеменің материал-
дық-техникалық базасы нығая 
түсті. 

Мемлекет басшысы Қасым-Жо-
март Тоқаев халыққа арнаған 
Жолдауында еліміздегі орман қо-
рына 2 миллиардтан астам ағаш 
егуге тапсырма беріп, осы салаға 

қамқорлықты күшейтуді айтқаны 
белгілі. Жоспарға сәйкес, 2021-
2027 жылдар аралығында облыс- 
та 35 мың гектар алқапқа 64,7 
миллион көшет егу жөнінде бұй-
рық бекітілді. Ал өңірдегі орман 
шаруашылығы мекемелерінің ма-
териалдық-техникалық базасын 
жаңартуға өткен жылы жергілікті 
бюджеттен 493,2 миллион теңге 
бөлінген-ді. 

Аталған өзгерістер мен 
жаңашылдықты тілге тиек еткен 
облыс әкімінің орынбасары Ға-
лымжан Елеуов Ақтөбе қаласы 
мен 7 аудандағы орман және жа-
нуарлар дүниесін қорғау мекеме-
леріне өрт сөндіру машинасының 
кілтін табыстады. 

ОРМАНШЫЛАРҒА 
ҚЫЗМЕТ КӨЛІГІ БЕРІЛДІ

— Ең алдымен орманшылар-
дың еңбегіне, табиғатты аяла-
уға қосқан үлесіне алғысымды біл-
діргім келеді. Сіздер еліміздің ең 
құнды байлығы — әсем табиға-
тымызды қорғап, сақтап келе жа-
тырсыздар. 

Атқарушы билік өз тарапынан 
қолдау шараларына ерекше мән 
беріп келеді. Мәселен, биыл 10 
миллион көшет егу жоспарланып 
отыр. Басты мақсат — жасыл 
желекті көбейтіп қана қоймай, 
барымызды сақтау. Соны ұмыт-
пайық. 

Бүгін, міне, тағы да жақсы се-
беппен бас қосып отырмыз. 8 
мекемеге өрт сөндіру машина-
сы табысталмақ. Бұл іс алдағы 
уақытта да жалғасын таба- 
ды, — деді ол. 

Салтанатты жиында «Таза Қа-
зақстан» жалпыұлттық бағдарла-
масы аясында облыста өскелең 
ұрпақтың экологиялық мәдениетін 
қалыптастыруға және табиғатқа 
жанашырлықпен қарауға бағыт-
талған «Мектеп орманшылығы» 
жобасының жүзеге асырылып 
жатқаны да айтылды. Оқушы- 
лар — жас орманшылар көшет-
терді суарып, түбін қопсытып, жа-
сыл аймақтарды абаттандыруға  
белсенді қатысып жүр. Аталған 
жоба экологиялық жауапкершілік-
ті, туған жерге деген сүйіспеншілік-
ті және қоршаған ортаға қамқор-
лықты қалыптастыруды көздейді. 

Айбек СЕРІКҰЛЫ.

Байқау кеңесінің 2026 жылғы 26 маусымдағы 
хаттамалық шешімінің негізінде  «Ақтөбе облы-
сының денсаулық сақтау басқармасы» ММ ШЖҚ 

Қалалық емхана» МКК

Орналасқан жері: 030000, Қазақстан Рес- 
публикасы, Ақтөбе облысы, Ақтөбе қаласы, 

Астана ауданы, Ағ.Жұбановтар көшесі, 293 
«Б», тел. 8(7132)51-37-28

Кәсіпорын қызметінің негізгі бағыты:
Медициналық қызмет
Кәсіпорын басшысының негізгі лауазымдық 

міндеттері:
Денсаулық сақтау ұйымының өндірістік, 

қаржы-шаруашылық қызметіне басшылық жа-
сайды, қабылданатын басқарушылық шешімдер-
ге, ұйым мүлкінің сақталуы мен тиімді пайдала-
нылуына, сондай-ақ қаржы-шаруашылық қыз-
метінің нәтижелеріне жауапты болады.

Ұйым қызметінің саясатын, стратегиясын 
және оны іске асыру тетігін айқындайды. Көр-
сетілетін диагностикалық, емдеу және профилак-
тикалық көмектің тиімділігі мен сапасын одан әрі 
арттыруға, көрсетілетін қызметтердің сапасы мен 
бәсекеге қабілеттілігін арттыруға бағытталған 
персонал жұмысының жаңа ұйымдастырушылық 
нысандары мен әдістерін енгізуді және қолданы-
стағыларын жетілдіруді қамтамасыз етеді.

Ұйымның құрылымдық бөлімшелерінің тиімді 
өзара іс-қимылын қамтамасыз етеді, олардың 
өзара іс-қимылдарын көрсетілетін медициналық 
қызметтерді дамытуға және жетілдіруге бағыт-
тайды. 

Сыбайлас жемқорлыққа қарсы заңнаманың 
сақталуына және өз тарапынан және оның қа-
рамағындағы тұлғалардан сыбайлас жемқорлық 
көріністеріне жол бермеу бойынша шаралар қа-
былдауға дербес жауапты болады.

Ұйымды білікті кадрлармен қамтамасыз ету, 
олардың кәсіби білімі мен тәжірибесін ұтымды 
пайдалану, өмір мен денсаулық үшін қауіпсіз ең-
бек жағдайларын жасау, ұжымда қолайлы психо-
логиялық ахуал қалыптастыру жөнінде шаралар 
қабылдайды. Ұйым қызметін талдау және оның 
жұмысының көрсеткіштерін бағалау негізінде ұй-
ым жұмысының нысандары мен әдістерін жақ-
сарту бойынша қажетті шараларды қабылдай-
ды. Әлеуметтік әріптестік қағидаттары негізін-
де ұжымдық шартты әзірлеуді, жасасуды және 
орындауды, еңбек тәртібін сақтауды қамтамасыз 
етеді, қызметкерлердің еңбек уәждемесін, баста-
масы мен белсенділігін дамытуға ықпал етеді.

Санитариялық-эпидемиологиялық жағдай-
ларды зерделеу және бағалау жөніндегі жұмы-
сты үйлестіреді, адам денсаулығына қолайсыз 
әсер етудің басым факторларын айқындайды. 
Санитариялық-эпидемиологиялық жағдайды 
жақсарту бойынша пәрменді шаралар қабыл-
дайды.

Гигиеналық және эпидемияға қарсы іс-шара-
ларды жүргізуді, санитариялық ережелер мен 
нормалар мен гигиеналық нормативтердің сақта-
луын жедел және зертханалық-аспаптық бақыла-
уды және қадағалауды ұйымдастырады. 

Ұйым қызметінде, оның ішінде қаржы-ша-
руашылық басқару, шарттық және қаржылық 
тәртіпті нығайту, әлеуметтік-еңбек қатынаста-
рын реттеу мәселелерінде медициналық этика, 
заңдылық талаптарының сақталуын қамтамасыз 
етеді.

Қызметкерлерді жұмысқа қабылдауды және 
жұмыстан босатуды жүзеге асырады. Жеке және 
заңды тұлғалармен келісімшарттар, мәмілелер 

жасайды. Өз құзыретіндегі мәселелер бойынша 
барлық қызметкерлер үшін міндетті өкімдер 
мен бұйрықтар шығарады.

Ұйымды мемлекеттік органдарда, ұйымдар-
да және сотта білдіреді. Медициналық этика-
ның, ішкі еңбек тәртібі талаптарының, аспап-
тарды, жабдықтар мен механизмдерді техника-
лық пайдаланудың орындалуын, өртке қарсы 
қауіпсіздік пен қауіпсіздік техникасының, сани-
тариялық-эпидемиологиялық режимнің сақта-
луын қамтамасыз етеді. Ұйымның уақтылы 
есептілігін қамтамасыз етеді.

Конкурсқа қатысушыларға қойылатын та-
лаптар:

«Денсаулық сақтау» даярлау бағыты бой-
ынша жоғары білім, «Денсаулық сақтау менед-
жменті» («Қоғамдық денсаулық сақтау») ма-
мандығы бойынша біліктілікті арттырудан (қай-
та даярлаудан) өткені туралы куәлік және (не-
месе) тиісті мамандық бойынша біліктілік беру 
туралы куәлік (немесе сертификат);

           немесе «Денсаулық сақтау» даярлау  
бағыты бойынша жоғары білім, «Денсаулық 
сақтау» немесе «Бизнес, басқару және құқық» 
даярлау бағыты бойынша жоғары оқу орнынан 
кейінгі білім немесе Еxecutive МВА (ЭмБиЭй) 
немесе full-time MBA (Фултайм) дәрежесі;

немесе «Бизнес, басқару және құқық» даяр-
лау бағыты бойынша жоғары білім және «Ден-
саулық сақтау» даярлау бағыты бойынша жоға-
ры оқу орнынан кейінгі білім немесе ЕМВА (Эм-
БиЭй) немесе full-time MBA (Фултайм) дәреже-
сі;

денсаулық сақтау саласындағы менеджер 
сертификаты;

медициналық қызметті (дәрігерлік практика-
ны) жүзеге асыру үшін: бірінші (жоғары) білік-
тілік санатына сәйкес дәрігердің жалпы білік-
тілік талаптарына сай кәсіби құзіреттердің бо-
луы, клиникалық практикаға жіберу үшін маман 
сертификаты;    

денсаулық сақтау саласындағы басшылық 
лауазымдағы жұмыс өтілі кемінде 2 жыл.

Кәсіби біліктілік:
Білуі тиіс:
Қазақстан Республикасының Конституция- 

сы, Қазақстан Республикасының Азаматтық 
кодексі, Қазақстан Республикасының Еңбек 
кодексі, «Халық денсаулығы және денсаулық 
сақтау жүйесі туралы» Қазақстан Республика-
сының Кодексі, «Әкімшілік құқық бұзушылық 
туралы» Қазақстан Республикасының Кодексі, 
«Мемлекеттік сатып алу туралы» Қазақстан 
Республикасының Заңы, «Сыбайлас жемқор-
лыққа қарсы іс-қимыл туралы» Қазақстан Ре-
спубликасының Заңы, «Қазақстан Республика-
сындағы тіл туралы» Қазақстан Республикасы-
ның Заңы, «Өрт қауіпсіздігі қағидаларын бекіту 
туралы» Қазақстан Республикасы Төтенше 
жағдайлар министрінің 2022 жылғы 21 ақпан-
дағы №55 бұйрығы (нормативтік-құқықтық ак-
тілерді мемлекеттік тіркеу тізілімінде №26867 
болып тіркелген);

қазіргі заманғы басқару қызметінің стратеги-
ялық және ұйымдастырушылық аспектілері;

денсаулық сақтау ұйымдарының жоспар-
лы-экономикалық және қаржылық қызметінің 
негіздері; басқарудың экономикалық әдістері 
және ұйым қызметін талдау;

медициналық қызметтер нарығының конъюк-
турасы; денсаулық сақтаудағы адами ресурстар-
ды басқарудағы үздік тәжірибелер; халық денса-
улығының жай-күйін сипаттайтын статистиканы, 
өлшемшарттар мен көрсеткіштері; отандық ме-
дицинаның қазіргі заманғы ғылыми жетістіктері; 
денсаулық сақтауды басқарудағы үздік халықа-
ралық тәжірибе; еңбек қауіпсіздігі және еңбекті 
қорғау, өндірістік санитариялық және өртке қарсы 

қауіпсіздік қағидалары мен нормалары; төтенше 
жағдайлар кезінде қызметті ұйымдастыру.

Конкурс Қазақстан Республикасы Денсаулық 
сақтау министрінің 2020 жылғы 27 мамырдағы 
№ДСМ-58/2020 «Денсаулық сақтау саласын-
дағы байқау кеңесі бар шаруашылық жүргізу 
құқығындағы мемлекеттік кәсіпорынның атқа-
рушы органы немесе алқалы атқарушы орга-
ны басшысының функциясын жеке дара жүзеге 
асыратын басшысының бос лауазымына кон-
курс өткізу қағидаларын бекіту туралы» бұй-
рығына сәйкес өткізіледі.

Конкурсқа қатысу үшін қажетті құжаттар осы 
хабарландыру жарияланған күннен бастап 
күнтізбелік 15 күн ішінде мына мекенжай бойын-
ша қабылданады: 030000, Қазақстан Республи-
касы, Ақтөбе облысы, Ақтөбе қаласы, Астана 
ауданы, Ағ.Жұбановтар көшесі, 293 «Б», 5 каб.

тел.+7 (7132) 51-37-28
эл.поштаның мекенжайы: gp4aktobe@mail.ru   
Үміткерлер конкурсқа қатысу үшін мына-

дай құжаттарды ұсынуы қажет:
1. Конкурсқа қатысу туралы өтініш.
2. Еркін нысанда жазылған өмірбаяны.
3. Білім туралы құжаттардың көшірмелері.
4. Еңбек кітапшасының (ол болған кезде) не-

месе еңбек шартының көшірмесі, еңбек шартын 
қабылдау және тоқтату туралы бұйрықтардан 
үзінді не жұмыс өтілін растайтын басқа құжат;

5. «Денсаулық сақтау саласындағы есеп-
ке алу құжаттамасының нысандарын бекіту ту-
ралы» Қазақстан Республикасы Денсаулық 
сақтау министрінің міндетін атқарушының 2020 
жылғы 30 қазандағы №175 бұйрығымен бекітіл-
ген 075/у нысаны бойынша денсаулық жағдайы 
туралы анықтама (Қазақстан Республикасының 
Әділет министрлігінде 2020 жылғы 4 қарашада 
№21579 болып тіркелген);

6. Қазақстан Республикасы Бас прокурату-
расының Құқықтық статистика және арнайы 
есепке алу жөніндегі комитетінің соттылығының 
жоқтығы туралы анықтамасы.

Конкурсқа қатысуға ниет білдірген тұлғалар 
құжаттарды қабылдау аяқталатын күнге дейін 
хабарландыруда көрсетілген электронды пошта 
мекенжайына электронды түрде конкурс жария-
лаған Кәсіпорынға ұсынады.

Құжаттардың түпнұсқалары әңгімелесу 
басталғанға дейін бір сағаттан кешіктірілмей 
ұсынылады. Олар ұсынылмаған жағдайда адам 
әңгімелесуден өтуге жіберілмейді.

Конкурсқа қатысушы өзінің біліміне, жұмыс 
өтіліне, кәсіби даярлық деңгейіне қатысты қо-
сымша ақпарат (біліктілігін арттыру, ғылыми 
дәрежелер мен атақтар беру, ғылыми жария-
ланымдар, сондай-ақ алдыңғы жұмыс орнынан 
ұсынымдар) ұсына алады. Қазақстан Респу-
бликасы Денсаулық сақтау министрінің 2020 
жылғы 27 мамырдағы №ДСМ-58/2020 «Ден-
саулық сақтау саласындағы байқау кеңесі бар 
шаруашылық жүргізу құқығындағы мемлекеттік 
кәсіпорынның атқарушы органы немесе алқалы 
атқарушы органы басшысының функциясын же-
ке дара жүзеге асыратын басшысының бос ла-
уазымына конкурс өткізу қағидаларын бекіту ту-
ралы» бұйрығына сәйкес.

Конкурсты өткізу күні: конкурсқа қатыса-
тын үміткерлер үшін құжаттарды қабылдау, кон-
курсты өткізу туралы хабарлама жарияланған 
күннен бастап, күнтізбелік он бес күн өткен соң 
аяқталады. Күні: 15.07.2026 ж. Уақыты сағат 
12.00-де.

Конкурсты өткізу орны: 030000, Қазақстан 
Республикасы, Ақтөбе облысы, Ақтөбе қа-
ласы, Астана ауданы, Ағ.Жұбановтар көше-
сі, 293 «Б», мәжіліс залы.

Тел.+7 (7132) 51-37-28.
эл.поштаның мекенжайы: gp4aktobe@

mail.

 

 

 

 
 

 

«ҚАЗХРОМ» ТҰК» АҚ
2026 жылғы 3 тамызда  «Қазхром» ТҰК» АҚ филиалы — Дөң тау-

кен байыту комбинатының «40 жыл КазССР» (Дуберсай)  хром кен
орнын игерудің тау-кен жұмыстарының жоспарына ықтимал әсерлері

туралы есеп бойынша ашық жиналыс нысанында қоғамдық тыңдау
өткізілетіні туралы хабарлайды, мына мекенжайы бойынша:

жергілікті  уақыт  бойынша  сағат  11.00-де:  Ақтөбе  облысы,  Хромтау  қаласы,
Кеншілер мәдениет үйі, Әйтеке би көшесі, 46 Б.

жергілікті  уақытпен  сағат  13:30-де  Ақтөбе  облысы,  Хромтау  ауданы,
Дөң а.о., Оңғар а., мектеп (акт залы), Адыр көшесі, 27.

жергілікті  уақытпен  сағат  15.30-да,  Ақтөбе  облысы,  Хромтау  ауданы,
Қызылсу а.о., Сарысай ауылы, ауылдық клубы, Величко көшесі 34.

Қосылу  сілтемесі:  https://erg.zoom.us/j/85211536032?pwd=qGvNqS1WfnbUH
bLsLXPKSKKoJMv4cK.1.

Конференция идентификаторы:  85211536032
Кіру коды:  124256

Барлық ескертулер және/немесе ұсыныстар қоғамдық тыңдаулар өтетін 
күнге дейін 3 жұмыс күнінен кешіктірілмей бірыңғай экологиялық порталда, 
сондай-ақ aktobe.uprrp@yandex.kz электронды поштасы арқылы қабылданады.

Белгіленіп отырған қызметтің бастамашысы: ТНКК, 031100, Ақтөбе облысы,
Хромтау қаласы, Бейбітшілік алаңы, 25-ғимарат, БСН 021041001594, тел. +7 
(713) 362-13-72, эл. пошта - dgok@erg.kz

Жобалық құжаттаманы әзірлеуші: «ССТКБ» АҚ (ССГПО), БСН: 
920240000127, Рудный қаласы, Ленин көшесі, 26, тел.: 8-(71431)-3-17-62, тел: +
7-771-875-07-88, эл. пошта - Oleg.Yaroshenko@erg.kz

Қоғамдық тыңдау материалдарымен бірыңғай экологиялық порталда және 
ЖАО сайтында танысуға болады: https://www.gov.kz/memleket/entities/aktobe-
zher-paidalanuy?lang=ru.

Жоба бойынша қосымша ақпаратты мына телефон арқылы алуға болады: +
7-771-875-07-88, эл. пошта - Oleg.Yaroshenko@erg.kz.

«РАХАТ ТУР» ЖШС 
Экологиялық кодексінің 96-бабына сәйкес, 2026 жылғы 10 тамызда 11.00-де  

Ақтөбе облысы, Алға ауданы, Сарыхобда а.о., Сарыхобда а,  
Орталық көшесі 27, «Ақтөбе облысы, Алға ауданы, Сарықобда а.о. әкімінің 

аппараты» ММ мекенжайы бойынша «Ақтөбе облысы Алға ауданында 5000 бас 
ірі қара малға арналған бордақылау алаңын салу», жұмыс жобасына» Қоршаған 

ортаны қорғау бөлімі, рұқсат етілген шығарындылар нормативтерінің жобасы 
(рұқсат етілген шығарынды нормативі), қалдықтарды басқару бағдарламасы, 

өндірістік экологиялық бақылау бағдарламасы, іс-шараларының жоспары 
бойынша ашық жиналыс түрінде қоғамдық тыңдау өтетіндігін хабарлайды. 

Жобалық құжаттама пакетімен https://ndbecology.gov.kz/ порталын-
да, сондай-ақ ЖАО https://www.gov.kz/memleket/entities/aktobe-zher-
paidalanuy?lang=ru сайтында танысуға болады.

Барлық ескертулер және/немесе ұсыныстар https://ndbecology.gov.kz  
порталында, сондай-ақ expert aktobe.uprrp@yandex.kz қоғамдық тыңдау 
өткізілетін күнге дейін 3 жұмыс күнінен кешіктірілмейтін мерзімде қабыл-
данады.

Өткізілетін қоғамдық тыңдауға белсенді сілтеме: https://us04web.
zoom.us/j/3983988781?pwd=cgmAbcZeNEjbAVeszHalzJ8qPFeSft.1&om
n=77657070487 немесе конференция идентификаторы:  398 398 8781. 

Кіру коды:  2026.
Қосымша ақпаратты мына мекенжай бойынша алуға болады:  

zh.turebekova@yandex.kz және +77024371160 телефоны. 
Жобаның тапсырыс берушісі: «Рахат Тур» ЖШС, БСН 990740005208, 

ҚР,  Алматы облысы, Райымбек ауданы, Қақпақ а.о., Қақпақ ауылы, 062 
есеп орам, 1 құрылым, тел.:+77015559329, e-mail:assylkhan.igilik@gmail.
com.

Жобаны әзірлеуші: «Туребекова» ЖК, ЖСН 901130450546, ҚР, 
Ақтөбе облысы, Актөбе қ, 11ш.а., 103/38, тел.: 87057246527, е-mail 
zh.turebekova@yandex.kz.

«QAZAQGAZAIMAQ» АҚ 
Қазақстан Республикасы Экологиялық кодексінің 96-бабының талаптарына 

сәйкес Актөбе облысындағы Актөбе өндірістік филиалының объектілері 
бойынша 2026-2035 жылдарға арналған II санаттағы экологиялық 

рұқсат алу мақсатындағы экологиялық құжаттамаға байланысты ашық 
жиналыс нысанында қоғамдық тыңдау өткізілетінін хабарлайды.

Zoom платформасына сілтеме:
https://us04web.zoom.us/j/78252460988?pwd=walfQirALDQ5r5PvT9v9fLqkxVlR

sb.1.
Конференция идентификаторы: 782 5246 0988
Кіру коды: q6giK9.
Қызметтің бастамашысы: «QazaqGazAimaq» АҚ Ақтөбе өндірістік филиалы
БСН: 070241005164. 030020, Ақтөбе қ., 312-атқыштар дивизиясы даңғылы, 

22. Тел.: +7 (702) 945-45-46, +7 (7132) 70-40-83.
Жобаны әзірлеуші: «Талрыс» ЖШС. 030200, Ақтөбе қ., Әз-Наурыз көшесі, 

17-ғимарат. Тел.: +7 771 290 71 77
Қоғамдық тыңдау материалдарымен Бірыңғай экологиялық порталдан және 

жергілікті атқарушы органның сайтынан танысуға болады:
https://www.gov.kz/memleket/entities/aktobe-zher-paidalanuy?lang=ru.
Жоба бойынша қосымша ақпаратты келесі телефон арқылы алуға болады: 

+7 771 2907177.
Барлық ескертулер мен ұсыныстар қоғамдық тыңдау өткізілетін күнге дейін 

3 жұмыс күнінен кешіктірілмей Бірыңғай экологиялық портал арқылы, сондай-ақ 
электронды пошта арқылы қабылданады: aktobe.uprrp@yandex.kz.

Қоғамдық тыңдау келесі мекенжайлар бойынша өтеді:
Ақтөбе облысы, Шалқар қаласы, Үргенішбаев көшесі 37, Шалқар ГШ ғимара-

ты, 03.08.2026 ж. сағат 10.00-де.
Ақтөбе облысы, Ырғыз ауылы, А.Құнанбаев көшесі 21А, Ырғыз ГШ ғимараты, 

03.08.2026 ж. сағат 16.00-де.
Ақтөбе облысы, Жүргенев ауылы, Ақбұлақ көшесі 20, Әйтеке би ГШ ғимараты, 

04.08.2026 ж. сағат 09.30-де.
Ақтөбе облысы, Хромтау қаласы, Жамбыл көшесі 2, Хромтау ГШ ғимараты, 

04.08.2026 ж. сағат 16.00-де.
Ақтөбе облысы, Мәртөк кенті, Байғанин көшесі 1А, Мәртөк ГШ ғимараты, 

05.08.2026 ж. сағат 09.00-де.
Ақтөбе облысы, Актөбе қаласы, 312-атқыштар дивизиясы даңғылы 22, 

«QazaqGazAimaq» АҚ өндірістік базасы, 05.08.2026 ж. сағат 11.30-де.
Ақтөбе облысы, Бадамша кенті, Егемендік көшесі 10, Қарғалы ГШ ғимараты, 

05.08.2026 ж. сағат 16.00-де.
Ақтөбе облысы, Қарауылкелді ауылы, Барақ батыр көшесі 41В, Байғанин ГШ, 

06.08.2026 ж. сағат 9.00-де.
Ақтөбе облысы, Шұбарқұдық кенті, Ж. Кереев көшесі 13, Темір  ГШ ғимараты, 

06.08.2026 ж. сағат 12.00-де.
Ақтөбе облысы, Қандыағаш қаласы, Теміржолшылар көшесі 4, Мұғалжар ГШ 

ғимараты, 06.08.2026 ж. сағат 16.00-де.
Ақтөбе облысы, Алға қаласы, Сейфулин көшесі 23, Алға ГШ ғимараты, 

7.08.2026 ж. сағат 10.00-де.
Ақтөбе облысы, Қобда ауылы, Иманов көшесі 33Б, Қобда ГШ ғимараты, 

07.08.2026 ж. сағат 16.00-де.

Ақтөбелік «Парыз» қоғамдық қоры келесіні хабарлайды.
Ақтөбе облысының мамандандырылған ауданаралық экономикалық со-

тының 2026 жылғы 12 наурыздағы шешіміне сәйкес, «Ақтөбе облысының 
ішкі саясат басқармасы» мемлекеттік мекемесі мен «Парыз» Ақтөбе қоғам-
дық қорының қазақ тілінде шығарған «Әбілқайыр хан: қолбасшы, саясаткер» 
туынды шығармасы (И. В. Ерофееваның «Хан Абулхаир: полководец, пра-
витель, политик» монографиясы негізінде) заңсыз деп танылды. 

Сот авторлық құқық иелері — «Дайк-Пресс» ЖШС мен «Әбілқайыр хан 
халықаралық қоры» қоғамдық қорының авторлық құқығы бұзылғандығын 
анықтады.

 Лагерь 

«БАЛДӘУРЕН» — ҚЫЗЫҚТЫ ЖАЗДЫҢ МЕКЕНІ
Мектебімізде «Балдәурен» жазғы демалыс алаңының бірінші кезеңі 

маусым айының басында басталды. 
Басты мақсат — оқушылардың 

жазғы уақытын тиімді ұйымдасты-
рып, олардың денсаулығын нығай-
ту, шығармашылық қабілетін дамыту 
және қауіпсіздік мәдениетін қалыпта-
стыру. 

Жазғы алаңның алғашқы күні 
«Қайырлы күн, жас өркен!» атты 
салтанатты шарамен басталды. 
Оқушылар бой жазу жаттығуларын 
орындап, жазғы демалыс алаңының 
ережесімен танысты. Балалар ас-
фальтқа сурет салып, спорттық жа-
рыстарға қатысып, дәрігердің қаты-
суымен «Денсаулық — зор байлық» 
тақырыбында танымдық сағат ұй-
ымдастырылды.

 Сондай-ақ лагерьге келген ба-
лалар радиода шығармашылығын 
шыңдап, таза ауада тынықты. «Кино 
әлеміне қызықты саяхат» барысында 
олар қауіпсіздік ережесімен танысып, 
мультфильмдер тамашалады. Рәміз-
дер күніне арналған шарада мемле-
кеттік Әнұран шырқалып, оқушылар-
дың патриоттық сезімі нығая түсті. 
Сонымен қатар балалар қаладағы 
ойын-сауық орталығының біріне ба-
рып, көтеріңкі көңіл күйге бөленді.

Бағдарлама барысында 
оқушылардың өнерге деген қы-
зығушылығын арттыру мақсатында 
цирк қойылымдары, қуыршақ теа-
трына саяхат, мультфильм көру, су-

рет салу және бояу жұмыстары, түр-
лі ұлттық спорттық шара да ұйымда-
стырылды. «Нашақорлық — бола-
шаққа қауіп» және «Заң және тәртіп» 
тақырыптарында өткізілген таным-
дық сағаттар балалардың қауіпсіздік 
пен құқықтық сауаттылық туралы 
түсінігін кеңейтті.

Оқушылар өлкетану бағытындағы 
іс-шараларға да белсенді қатысты. 
Олар облыстық тарихи-өлкетану му-
зейіне саяхат жасап, туған өлкенің 
тарихымен танысты. 

«Балдәурен» жазғы алаңының 
оқушылары қаламызда Әкелер күні-
не орай ұйымдастырылған «Әке мен 
бала» спорттық сайысына да қаты-
сты. Тартысты әрі қызықты өткен 
іс-шарада олар өздерінің ептілігі мен 
ұйымшылдығын көрсетті. «Қош бол, 
Балдәурен!» атты қорытынды күні 
балалар өз өнерін көрсетіп, алаң-
ның жабылу салтанатына қатысты. 
Екі апталық алаңда болған түрлі ша-
раларға, оның ішінде тоғызқұмалақ, 
шахмат, дойбы, ән, би, бес асық, квиз 
ойындарына қатысқан оқушыларды 
марапаттап, сыйлықтар берілді. 

Гүлнәзия ЕСЕНҚҰЛОВА, 
А.Байтұрсынұлы атындағы 

лингвистикалық 
мектеп-гимназияның бастауыш 

сынып мұғалімі. 
Ақтөбе қаласы. 

Қолдау 

ҮЗДІКТЕРГЕ ШӘКІРТАҚЫ ТАБЫСТАЛДЫ
Жас ұрпақтың сапалы білім алып, жан-жақты дамуына жағдай жасау, 

оқушыларды қолдау мен ынталандыру — білім беру саласындағы маңызды 
міндеттің бірі. Осы бағыттағы игі дәстүрдің жалғасы ретінде шалқардағы Ә.
Жангелдин мектебінде белгілі азамат, білім жанашыры Мақсот Сыдықұлының 
бастамасымен талантты әрі білімді оқушыларға арнайы шәкіртақы табыстау 
рәсімі өтті.

Бұл шәкіртақы оқу үлгерімі тәуір, 
пәндік олимпиадалар мен ғылыми жо-
баларда жетістікке жеткен, қоғамдық жұ-
мысқа белсенді қатысып, мектеп абы-
ройын асқақтатып жүрген үздік оқушы-
ларды қолдауға бағытталды. Шәкіртақы 
иелерін анықтау барысында олардың 
білім деңгейі, шығармашылық ізденісі, 
қоғамдағы белсенділігі мен жетістіктері 
жан-жақты сараланды.

Салтанатты шараға арнайы қа-
тысқан Мақсот Сыдықұлы шәкіртақы 
иегерлерін құттықтап, олардың әрқай-
сысына үлкен үміт артатынын жеткізді. 
Ол білім мен еңбектің арқасында ға-
на биік белесті бағындыруға болаты-
нын атап өтіп, шәкірттерге алдағы оқу 
жылында толағай табыс тіледі.

Биыл 10-11 сыныптар арасында І 
дәрежелі шәкіртақыны (200 мың теңге) 
Мәлік Мәди мен ІІ дәрежелі шәкіртақы-
ны (150 мың теңге) Динара Амантаева 
иеленді. Ал 5-9 сыныптар арасында І 
дәрежелі шәкіртақы (150 мың теңге) Ер-
кежан Махшатқа, ІІ дәрежелі шәкіртақы 
(100 мың теңге) Айкөркем Қарабасоваға 
және ІІІ дәрежелі шәкіртақы (80 мың 
теңге) Кәусар Сәбитоваға табысталды. 
Сонымен қатар 2-4 сыныптар арасын-
да І дәрежелі шәкіртақы (100 мың тең-
ге) Дастан Айжарқыновқа, ІІ дәрежелі 
шәкіртақы (80 мың теңге) Рауза Серік-
баеваға, ІІІ дәрежелі шәкіртақы (70 мың 
теңге) Инабат Әбіловаға берілді.

Айнұр МАХАМБЕТОВА, ата-ана. 
Шалқар ауданы.




